
Efni: Umsögn um frumvarp til laga um breytingar á jarðalögum n r .8 1 /2 0 0 4 . 
Þingskjal 4 67 , 375 . mál.

Byggðastofnun hefur fengið til umsagnar frumvarp um breytingar á jarðalögum. 
Frumvarpið er liður í heildstæðri endurskoðun löggjafar um jarðir og aðrar fasteignir í 
íslenskum rétti sem að m estu er unnin á vettvangi sérstaks stýrihóps um heildstæða löggjöf 
og stjórnsýslu varðandi, jarðir, land og aðrar fasteignir. Byggðastofnun hefur fulltrúa í 
stýrihópnum.

Í frumvarpinu er mikilvæg ákvæði um vernd landbúnaðarlands og að við gerð 
aðalskipulags í dreifbýli skuli land flokkað með tilliti til ræktunarmöguleika. Þá er skerpt á 
gegnsæi í eignarhaldi á landi en með breytingum eru heimildir ríkisskattstjóra til að til að 
afla upplýsinga og gagna frá upplýsingaskyldum aðilum gerðar skýrari.

Byggðastofnun tekur undir ofangreind atriði og áréttar að landbúnaðarland er takmörkuð 
auðlind sem nauðsynlegt er að vernda út frá framtíð íslensks landbúnaðar, sem víða er 
kjölfestan í byggð, og vegna komandi kynslóða.

